ԱՄՓՈՓԱԹԵՐԹ 
««ԱՌևՏՐԱԱՐԴՅՈՒՆԱԲԵՐԱԿԱՆ ՊԱԼԱՏՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ պետական եկամուտների կոմիտե

	2021-11-30

	
	N 01/3-2/76475-2021

	 «Առևտրաարդյունաբերական պալատների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ հայտնում ենք, որ առաջարկություններ չունենք:
	· Ընդունվել է։

	2. ՀՀ արտաքին գործերի նախարարություն

	2021-11-29

	
	N 1111/50196-21

	Ի պատասխան 2021թ. նոյեմբերի 24-ի թիվ 01/17492-2021 գրության՝ հայտնում ենք, որ «Առևտրաարդյունաբերական պալատների մասին» Հայաստանի Հանրապետության օրենքում լրացում կատարելու մասին» օրենքի ներկայացված նախագծի վերաբերյալ ՀՀ ԱԳ նախարարությունն իր իրավասությունների շրջանակներում առարկություններ և դիտողություններ չունի:

	· Ընդունվել է։

	3. ՀՀ ֆինանսների նախարարություն

	2020-31-29

	
	N 01/2-1/19719-2020

	ՀՀ ֆինանսների նախարարությունն ուսումնասիրել է «Առևտրաարդյունաբերական պալատների մասին» օրենքում լրացում կատարելու մասին օրենքի նախագիծը և  հայտնում է, որ առաջարկություններ և դիտողություններ չունի։ 
	- Ընդունվել է։

	4. ՀՀ արդարադատության նախարարություն
	2021-12-15

	
	N 01/27.1/40910-2021

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Առևտրաարդյունաբերական պալատների մասին» Հայաստանի Հանրապետության օրենքում լրացում կատարելու մասին» օրենքի նախագծի վերաբերյալ
1. «Առևտրաարդյունաբերական պալատների մասին» Հայաստանի Հանրապետության օրենքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է օրենքի 6-րդ հոդվածի 1-ին մասը լրացնել նոր «թ» կետով, որի համաձայն՝ ՀՀ ԱԱՊ-ն, բացի սույն օրենքով պալատներին վերապահված գործառույթներից, իրականացնում է Հայաստանի Հանրապետության կառավարության որոշմամբ սահմանված սույն օրենքին չհակասող հավաստագրերի տրամադրման լիազորությունները»:
Այս առումով հարկ ենք համարում նշել, որ վերոգրյալ կարգավորման մեջ անհրաժեշտ է հստակեցնել «սույն օրենքին չհակասող հավաստագրերի» ձևակերպումը, մասնավորապես՝ կոնկրետ նշել, թե ինչ հավաստագրերի տրամադրման մասին է խոսքը, քանի որ տվյալ դրույթն, ըստ էության, հանդիսանում է լիազորող նորմ, որի հիման վրա և որի կատարումն ապահովելու նպատակով Կառավարությունը պետք է ընդունի համապատասխան որոշում: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին և 17-րդ հոդվածի 4-րդ մասերի պահանջներից, որոնց համաձայն՝ Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հղումները կատարվում են հստակ և ուղղակի:
2. Նախագծի 1-ին հոդվածում «հոդվածը» բառն անհրաժեշտ է փոխարինել «հոդվածի 1-ին մասը» բառերով, իսկ «ենթակետով» բառը՝ «կետով» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ մասի պահանջը, որի համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
Միաժամանակ, Նախագծի 1-ին հոդվածով լրացվող թ) կետում «տրամադրման լիազորությունները» բառերն անհրաժեշտ է փոխարինել «տրամադրումը» բառով:
3. «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի համաձայն՝ Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`․․․ ենթաօրենսդրական նորմատիվ իրավական ակտի ընդունման նախատեսվող ժամկետը:
Հաշվի առնելով վերոգրյալը և առաջարկվող նախագծի բովանդակությունը՝ առաջարկում ենք Նախագծի անցումային դրույթներում նախատեսել համապատասխան իրավական ակտի ընդունման ժամկետը։
4․ Նախագծի վերաբերյալ հարկ ենք համարում նշել նաև, որ Նախագիծը պետական-իրավական փորձաքննության ներկայացնելիս անհրաժեշտ է պահպանել ՀՀ կառավարության 2021 թվականի փետրվարի 25-ի N 252-Լ որոշմամբ հաստատված աշխատակարգի 15-րդ և 17-րդ կետերի պահանջները, որոնց համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: 
Եթե նախագիծը «Նորմատիվ իրավական ակտերի մասին» Հայաստանի Հանրապետության օրենքի համաձայն ենթակա է պետական-իրավական փորձաքննության, ապա այլ մարմինների կարծիքներն ամփոփելուց հետո նախագծի վերջնական տարբերակը ուղարկվում է արդարադատության նախարարություն, որը պետական-իրավական փորձաքննության եզրակացություն է տալիս այդ օրենքով սահմանված ժամկետներում:

   Չի ընդունվել։
  Ենթաօրենսդրական ակտի ընդունման ժամկետը հնարավոր կլինի սահմանել «Առևտրաարդյունաբերական պալատների մասին Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի կիրարկումն ապահովող միջոցառումների հաստատումից հետո։


	5. ՀՀ Առևտրաարդյունաբերական պալատ
	2022-01-19

	
	

	Հայտնում ենք Ձեզ, որ ՀՀ առևտրաարդյունաբերական պալատին ներկայացված «Առևտրաարդյունաբերական պալատների մասին» օրենքում լրացում կատարելու մասին օրենքի նախագծի վերաբերյալ դիտարկումներ չկան։ 
	- Ընդունվել է։

	6. ՀՀ վարչապետի աշխատակազմի
                         իրավաբանական վարչություն
	2022-01-19

	
	

	                              ԵԶՐԱԿԱՑՈՒԹՅՈՒՆ
 ««Առևտրաարդյունաբերական պալատների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծին հավանություն տալու մասին» ՀՀ կառավարության որոշման նախագծի (այսուհետ՝ նախագծի) վերաբերյալ 

     Նախագծի 1-ին հոդվածով լրացվող մայր օրենքի 6-րդ հոդվածի 1-ին մասի թ. կետի համաձայն՝ առևտրաարդյունաբերական պալատը իրականացնում է ՀՀ կառավարության որոշմամբ սահմանված ԱՏԱ Կառնետ հավաստագրերի տրամադրումը, մինչդեռ ԱՏԱ Կառնետ հավաստագիրը՝ որպես ժամանակավոր ներմուծման փաստաթուղթ, սահմանված է ոչ թե ՀՀ կառավարության որոշմամբ, այլ Ստամբուլի 26.06.1990 թ.-ի «Ժամանակավոր ներմուծման մասին» կոնվենցիայով։ Այդ պարագայում պարզ չէ, թե «կառավարության որոշմամբ սահմանված» դրույթը իրենից ինչ է ենթադրում։ 
	- Ընդունվել է ։
«ՀՀ կառավարության որոշմամբ սահմանված» բառերը հանվել են որոշման նախագծից։



